
Annotatsiya: Ushbu maqolada uchinchi renesans poydevorlari uchun 

ta’lim jarayonining mukammaligini yaratish va sport, sanat , turizm, va 

boshqa yo’nalishdagi yoshlarga bugungu kunda davlatimiz tomonidan 

berilayotgan imkoniyatlar haqida malumot berilgan.  

Аннотация: В данной статье представлена информация о 

создании совершенства в образовательном процессе как основы 

третьего возрождения и о возможностях, предоставляемых нашим 

государством молодежи в спорте, искусстве, туризме и других 

областях сегодня.  

Abstract: This article provides information about the creation of 

excellence in the educational process for the foundations of the third 

renaissance and the opportunities provided by our state to young people 

in sports, art, tourism, and other areas today.  

Bugungi uchinchi renesans poydevor bo’lgan yoshlar uchun 

imkoniyatlar cheksizlashib bormoqda. Bulardan biri  Ko„ksaroy qarorgohida 

Prezident  

Shavkat Mirziyoyevning yoshlar bilan uchrashuvi bo„lib o„tdi. Tadbirda 

Qoraqalpog„iston Respublikasi, barcha viloyatlar hamda Toshkent 

shahridagi studiyalar orqali ulangan holda 60 mingdan ortiq yoshlar vakillari 

qatnashdi. Prezident yig„ilganlarni qutlab, mamlakatdagi 22 milliondan 

ziyod yoshlar katta iqtisodiy, ijtimoiy va siyosiy salohiyat ekani, shu bois ular 



 

 

 

bilan ishlash har bir rahbarning doimiy vazifasiga aylanishi kerakligini 

ta‟kidladi. Vazirlar, hokimlar, ta‟lim muassasalari rahbarlari va mas‟ullar 

yoshlarni chet tillari hamda kasb-hunarga o„qitish, sportga jalb etish, g„oya 

va startaplarini qo„llab-quvvatlash, eng muhimi — ularni ishli va daromadli 

qilish yo„lida yanada tizimli harakat qilishi zarurligi qayd etildi. Hech bir yigit -

qiz e‟tibordan chetda qolmasligi lozimligi uqtirildi. Uchrashuvda yoshlarning 

so„nggi yillardagi yutuqlari sanab o„tildi. Jumladan, jahon fan 

olimpiadalarida 66 ta oltin, 147 ta kumush, 221 ta bronza medal qo„lga 

kiritilgani aytildi. Shuningdek, Garvard, Yel, Prinston, Kolumbiya, Kornell kabi 

nufuzli universitetlarda o„qiyotganlar 500 nafardan, dunyoning TOP-100 

oliygohlarida tahsil olayotganlar 3,5 ming nafardan oshgani keltirildi. 

Startap yo„nalishida yoshlar yaratgan 63 ta loyiha AQSh, Janubiy Koreya, 

Buyuk Britaniya va BAA bozorlarida o„z o„rnini topgani ta‟kidlandi. Sport 

sohasida esa yoshlar xalqaro maydonlarda 720 ta oltin, 671 ta kumush, 854 

ta bronza medalni qo„lga kiritgani, yosh tadbirkorlar bugun mamlakat 

biznesining 35 foizi atrofini tashkil etayotgani qayd etildi. Shu yutuqlar 

fonida O„zbekiston “Yoshlar taraqqiyoti global indeksi”da tez sur‟atda 

o„sayotgan davlat sifatida e‟tirof etilgani ham eslatildi. Joriy yilda 

Toshkentda “Jahon yoshlarining tinchlik sari harakati” bosh qarorgohi 

tashkil etilishi, Samarqandda Yoshlar parlamenti a‟zolarining 12-global 

konferensiyasi, “Take Off” xalqaro startap sammiti hamda 46-Butunjahon 

shaxmat olimpiadasi o’tkazilishi rejalari e‟lon qilindi  

Oʻzbekiston Respublikasi Prezidenti tashabbusi bilan 2025–2026-yillarda 

yoshlar siyosatiga doir 5 ta qonun va 55 ta qonunosti hujjati qabul qilindi. 

2016-yilda qabul qilingan “Yoshlarga oid davlat siyosati toʻgʻrisida”gi 

Oʻzbekiston Respublikasi qonunida yoshlarga oid daavlat siyosati yoshlarni 

ijtimoiy jihatdan shakllantirish va ularning intellektual, ijodiy va boshqa 

yoʻnalishdagi salohiyatini kamol toptirish uchun sharoitlar yaratishga xizmat 

qilishi alohida taʼkidlanib, amalga oshirilishi lozim boʻlgan chora-tadbirlar 

qonun bilan mustahkamlandi. Mazkur qonunda belgilangan vazifalar ijrosi 

doirasida qator ishlar amalga oshirildi. Jumladan, yoshlarga oid davlat 

siyosatini izchil va samarali amalga oshirish, yoshlarni  har tomonlama 

qoʻllab-quvvatlash, huquq va qonuniy manfaatlarini himoya qilish tizimini 

tubdan isloh etish, yoshlar sohasidagi muammolarga samarali yechimlar 

ishlab chiqish, vakolatli organlar faoliyatini samarali tashkil etish va 

muvofiqlashtirish maqsadida Oʻzbekiston yoshlar ittifoqi hamda Yoshlar 

ishlari agentligi tashkil etildi. Bundan tashqari, Oliy Majlis Senatida Yoshlar, 

madaniyat va sport masalalari qoʻmitasi, Oliy Majlisi Qonunchilik palatasida 



 

 

 

Yoshlar masalalari boʻyicha komissiya, Oliy Majlis palatalari huzurida 

“Yoshlar parlamenti” tashkil qilindi. Shu bilan birga Innovatsion rivojlanish 

vazirligi qoshida Yoshlar akademiyasi tashkil etildi. Hududlarda “Loyihalar 

fabrikasi” ish boshladi.  

Turli sohalarda samarali faoliyat yuritayotgan, yuqori natijalarga 

erishib, tengdoshlariga oʻrnak boʻlayotgan yigit-qizlarni ragʻbatlantirish 

maqsadida “Mard oʻgʻlon” davlat mukofoti va “Kelajak bunyodkori” 

medali taʼsis etildi. Oʻtgan vaqt davomida 113 nafar yosh “Mard oʻgʻlon” 

davlat mukofoti bilan, 75 nafari esa “Kelajak bunyodkori” medali bilan 

mukofotlandi.  

Taʼlim-tarbiya sohasida ham soʻnggi yillarda ulkan oʻzgarishlar roʻy 

berdi. Tizim tubdan isloh qilindi. Mazkur sohada yoshlar manfaatlarini  

koʻzlab koʻplab oʻzgarishlar amalga oshirildi.  

 Birinchidan, maktabgacha taʼlim muassasalari va umumtaʼlim 

maktablari faoliyati tubdan yangilandi. O ʻtgan besh yil davomida kichik 

yoshdagi bolalarni maktabgacha ta ʼlim bilan qamrab olish darajasi ikki 

barobar ortib, 60 foizga yetdi. Bugungi kunda bogʻchalar soni 14 mingdan 

oshdi. Dars sifatini oshirish maqsadida boshqa tumandagi olis maktabga 

borib, dars beradigan yosh oʻqituvchilar oyligiga ustama haq toʻlash tizimi 

joriy etildi.  

Bundan tashqari, yoshlarning chuqur bilim olishini ta ʼminlash 

maqsadida oʻtgan yillarda 98 ta ixtisoslashgan maktab tashkil etildi. Har bir 

hududda Prezident maktablarining tashkil etilishi ham iqtidorli va barkamol 

yoshlarni tarbiyalashga xizmat qilmoqda.  

Ikkinchidan, yoshlarning oliy taʼlimga qamrovi oshirildi. 2016-yilda 

mamlakatimizda 65 ta oliy taʼlim tashkiloti faoliyat yuritgan boʻlsa, 2021yilda 

respublikadagi jami oliy taʼlim tashkilotlari soni ikki barobardan koʻproqqa 

ortib, 127 taga yetdi. 2016/2017 oʻquv yilida oʻqishga qabul qilish 

parametrlari 57 907 nafarni tashkil etgan boʻlsa, 2021/2022 oʻquv yilida 

qabul parametrlari qariyb uch barobar oshirilib, 157 755 ni tashkil etadi. 

Xususan, davlat granti asosida oʻqishga qabul qilish parametrlari ham 1,5 

barobar oshirildi.  

Uchinchidan, taʼlim tizimidagi davlat siyosati takomillashtirildi. Ta ʼlim 

sohasini tubdan yangi bosqichga olib chiqish maqsadida yangi tahrirdagi 

“Taʼlim toʻgʻrisida”gi qonun qabul qilindi. Mazkur qonun bilan yoshlarning 

uzluksiz taʼlim olishini taʼminlash maqsadida kunduzgi taʼlim shakli bilan bir 

qatorda sirtqi, kechki va masofaviy ta ʼlim shakllari joriy etildi. Dual taʼlim 

yoʻlga qoʻyildi.  



 

 

 

Toʻrtinchidan, yoshlarning bilim olishi uchun zarur shart-sharoitlar 

yaratildi. 2021/2022 oʻquv yilidan boshlab tijorat banklari tomonidan ta ʼlim 

kreditlarini Markaziy bankning asosiy stavkasida ajratishning yangi tizimi 

yoʻlga qoʻyildi. Unga koʻra, taʼlim kreditining asosiy qismi talaba oliy ta ʼlim 

tashkilotini tugatgandan soʻng yettinchi oydan boshlab 7 yil davomida 

qaytarishi belgilandi. Bunda “Ijtimoiy himoya yagona reyestri”ga kirgan 

oilalar farzandlaridan taʼlim krediti uchun garov va kafilliklar talab etilmasligi 

alohida belgilandi. Eng quvonarli yangiliklardan biri, shubhasiz, davlat oliy  

taʼlim muassasalari bakalavriatining kunduzgi ta ʼlim shakliga kirish 

imtihonlarida eng yuqori ball toʻplagan 200 nafar yosh uchun davlat 

byudjeti mablagʻlari hisobidan moliyalashtiriladigan Oʻzbekiston  

Respublikasi Prezidenti granti joriy qilinganidir.  

Xulosa: Har bir jamiyatning rivojlanishi, taraqqiy etishi uchun yoshlar o‟z 

hisasini qo‟shib keladi, intilishlar say harakatlar hech qachon orda 

qolmaydi. Uchinchi renesans poydevorini qurish uchun tinimsiz harakat, 

to‟xto‟vsiz intilish bo‟lishi kerak buning uchun ijtimoiy tarmoqlarni malum 

qismini to‟xtatish, atrofdagi kishilar bilan muloqot va munosabat qurish 

uchun chalg‟imaslik lozim, bu esa yoshlarda harakatning susayishi va 

mag‟lubiyatga uchrash holatiga olib keladi. Shuning uchun hech qanday 

tashqi muhit omillariga chalg‟imaslik talab qilinadi.   

